
MINUTI 
 

Laqgħa tal-Kumitat Amministrattiv Ix-Xlendi 
 
 

IT-TIENI LEĠISLATURA 
 
 

Laqgħa Numru KAX 43-2017 
 
  25 ta’ Ottubru 2017 
 
Il-Kumitat Amministrattiv Ix-Xlendi ltaqa’ fl-Uffiċċju Amministrattiv tiegħu li jinsab fl-indirizz Kunsill 
Lokali Il-Munxar, Triq il-Profs. Ġużè Aquilina, Il-Munxar MXR 1012, Għawdex fil-5 ta’ filgħaxija. 
 
PREŻENTI:  
 
Is-Sur Mark Anthony Busuttil - Chairperson  
Is-Sur Saviour Xiberras - Membru 
 

 
ASSENTI b’APOLOĠIJI (Skont Ordni Permanenti 14A (3): 
 
Is-Sinjorina Charmaine Vella - Viċi Chairperson 
Is-Sinjura Joselle Camilleri - Membru 
 
Is-Sinjura Carmen Said - Sindku 
 
 
UFFIĊJAL PREŻENTI:  
 
Is-Sur Anthony Grech - Segretarju Eżekuttiv 
 
Minuti 
 
Iċ-Chairperson, is-Sur Mark Busuttil ippresjeda l-laqgħa. 
 

43.1 Qari tal-ittri ta’ apoloġiji 
 

43.1.1 Is-Sinjorina Charmaine Vella - Viċi Chairperson talbet li tkun skużata minħabba li kellha titla’ 
sal-airport urġenti. 
Is-Sinjura Joselle Camilleri - Membru talbet li tkun skużata minħabba li kellha lecture 
fl-Università. 
Is-Sindku hija indisposta. 
 

43.2 Kunsiderazzjoni u Approvazzjoni tal-Minuti 
 

43.2.1 Il-Kumitat għadda għall-Minuti tat-tliet laqgħat preċidenti numri KAX 40-2017, KAX 41-2017 
u   KAX 42-2017 u li kienu tqassmu minn qabel u għalhekk ittieħdu bħala moqrija. B’hekk, 
wara dawn il-Minuti ġew approvati unanimament mill-Kumitat u ġew iffirmati 
miċ-Chairperson u s-Segretarju Eżekuttiv. 

43.3 Komunikazzjoni miċ-Chairperson 

 
43.3.1 Iċ-Chairperson xtaq fejqan ta’ malajr lis-Sindku, is-Sinjura Carmen Said. 

 
Huwa semma li fix-Xlendi qed jingħataw ċitazzjonijiet minħabba li qed jinħareġ iż-żibel barra 
l-ħinijiet tal-ġbir. Huwa jaf b’persuna li ngħatat multa ta’ €60 għax poġġiet il-borża s-sewda 
maġenb oħrajn viċin il-bring-in-site tax-Xlendi mingħajr ma ngħatat twissija. B’dan qed isir 
ħsara lit-turiżmu. Issuġġerixxa u kien hemm qbil li niktbu lil-LESA.  
 
Fi Triq iż-Żirżieb, Trejqet il-Madonna tal-Karmnu u l-islipway qed ikun hemm ħmieġ tal-klieb 
għaliex dan il-ħmieġ ma huwiex jinġabar mis-sidien kif suppost li jsir. 
 
Iċ-Chairperson reġa’ semma l-problema tal-moll tax-Xlendi għaliex dan qiegħed fil-periklu li 
jiġġarraf. Ser tinkiteb e-mail lil Transport Malta. 
 

43.4 Tweġibiet għall-Mistoqsijiet tal-Membri 
 

43.4.1 Is-Sur Saviour Xiberras ġibed l-attenzjoni tal-Kumitat dwar trab fi Triq il-Ġostra li nġama’ 
bix-xita u li baqa’ ma nġabarx. Is-Segretarju Eżekuttiv kien ser ikellem lill-kennies tax-Xlendi. 
 

43.5 Komunikazzjoni mis-Sindku 
 

43.5.1 Is-Sindku kienet indisposta u ma setgħetx tagħti r-rapport tagħha. 
  

43.6 
 

Komunikazzjoni mis-Segretarju Eżekuttiv 
 

43.6.1 Il-Kumitat irċieva lment mingħand resident fi Triq il-Kantra, Ix-Xlendi rigward parkeġġ 
għall-persuni b’diżabilità li sar fl-istess triq permezz ta’ żebgħa mal-art. Huwa qed jitlob 
sabiex issa ssir ukoll tabella. 
Din it-tabella saret mill-Kumitat/Kunsill peress li d-Dipartiment, Proġetti u Żvilupp irrifjuta din 
it-talba. 
  

43.6.2 Il-Kumitat irċieva lment mingħand resident fi Triq ir-Ranċiż, Ix-Xlendi rigward kaxxi bojod 
miżbugħin bl-iswed f’din it-triq. Dan peress li hemm flats li taparsi qed jintużaw bħala 
garages u b’hekk ikollhom kaxxa riservata għalihom biss. Għaldaqstant huwa qed jitlob illi 
jitneħħew il-kaxxi s-suwed u jiġu mitkellma dawn is-sidien biex kulħadd jipparkja first come, 
first served. 
Dan l-ilment ser jitressaq fil-laqgħa tal-Kunsill li jmiss. 
 

43.6.3 Il-Kumitat irċieva ritratti mingħand persuna li qed jirrapporta ħsara fiċ-ċint fit-telgħa ta’         
Triq San Xmun, Ix-Xlendi. 
Din ser tissewwa mill-ħaddiema tas-CMU. 
 

43.6.4 Il-Kumitat irċieva e-mail mingħand il-Green MT rigward kampanja edukattiva għal waqt 
il-ġimgħa Ewropea għat-tnaqqis tal-iskart (EWWR) bl-isem ta’ ‘Tetra għall-Istrina’. Green MT 
se tagħti €60 għal kull tunnellata għal dan it-tip ta’ materjal li jinġabar fil-ġimgħa msemmija lil 
Malta Community Chest Fund Foundation fl-attività annwali tal-Istrina. Il-Kumitat ġie 
mħeġġeġ sabiex jieħu sehem f’din l-inizzjattiva ambjentali fejn ser ikun hemm biljetti 
x’jintrebħu f’lotterija li jingħataw lir-residenti meta jiġu b’10 kartuniet kemm ħalib jew anke 
juices. 
Il-Kumitat/Kunsill ser jieħu sehem u diġà bagħat flyer fid-djar. 
 

43.6.5 Il-Kumitat irċieva e-mail mingħand is-Sezzjoni Żgħażagħ Pawlini Munxarin peress li bħalissa 
għaddejjin fuq ħidma bi ġbid fuq dokumentarju li jittratta Il-Munxar u Ix-Xlendi. Huma qed 
jitolbu xi ritratti antiki mill-arkivji tal-Kumitat sabiex jiġu skenjati fl-4 ta’ Novembru 2017 kif 
ukoll xi membru tal-Kumitat sabiex issirlu intervista rigward ġrajjiet kurrenti fir-rigward 
tal-Munxar u Ix-Xlendi. 
Il-Kumitat ma għandux ritratti qodma iżda xi snin ilu kien għamel avviż sabiex ritratti antiki 
jiġu scanned u tpoġġew fil-website tal-Kumitat/Kunsill. 

43.6.6 Il-Kumitat reġa’ rċieva lment mingħand sid ta’ proprjetà fi Triq Sant’Indrija, Ix-Xlendi 
fir-rigward tal-ilment li kien irċieva aktar qabel sabiex issir kaxxa safra quddiem il-faċċata 
kollha ta’ din il-proprjetà peress li l-bieb jinfetaħ ’il barra u l-persuna Ii tuża s-siġġu tar-roti ma 
tkunx tista’ tgħaddi. Qed jintalab ukoll sabiex ma jsirux double yellow lines ħalli s-sid ikun 
jista’ jipparkja u peress li l-ġar jista’ jkun li jagħmel bankina ġdida, qed jintalab ukoll li ma 
ssirx bankina quddiem din il-proprjetà msemmija u kollox jibqa’ kif inhu. 
Din qed tiġi mistħarrġa minn Transport Malta. 
 

43.6.7 Il-Kumitat ġabar informazzjoni minn fuq l-internet dwar Street Artist Ingliż Ii għamel diversi 
graffiti fil-Wied tax-Xlendi u r-reazzjoni ta’ xi persuni li rawhom. 
Il-Kumitat huwa infurmat li l-Ministeru għal Għawdex u l-Pulizija qed jieħdu l-passi. 
 

43.6.8 Il-Kumitat irċieva lment mingħand persuna li qed tibni dar fi Triq il-Kavallieri, Ix-Xlendi u qed 
jitlob sabiex isir gandott minn fejn jispiċċa t-tarmak sa ġewwa (pariġġ l-aħħar binja ta’          
Triq ir-Rumani) skont ritratt anness. 
Il-Kumitat ma jistax jagħmel xogħlijiet fi proprjetà privata. 
 

43.6.9 Il-Kumitat irċieva ittra mingħand is-Segretarju Parlamentari għall-Gvern Lokali u Komunitajiet 
fejn qed jinforma lill-Kumitat li bi pjaċir innota li diversi Kumitati/Kunsilli daħlu għal proġetti 
kapitali bil-għajnuna ta’ fondi addizzjonali, u li dawn huma proġetti ta’ fejda. Huwa l-ħsieb 
tiegħu li dawn l-eżempji ta’ prattiċi tajbin mhux biss ikunu rikonoxxuti miċ-ċittadini tal-lokalità 
iżda wkoll imħabbra bl-aktar mod qawwi fejn anke residenti ta’ lokalitajiet oħra jkunu jafu 
bihom. Għal dan il-għan qiegħed jitlob li jkun infurmat b’dawn il-proġetti u l-istatus tagħhom u 
fejn ikun hemm bżonn jagħti wkoll l-għajnuna tiegħu u jkun preżenti meta dan il-proġett ikun 
konkluż. 
Il-Kumitat ħa nota ta’ dan. 
 

43.6.10 Il-Kumitat irċieva postcard mingħand viżitatur Ingliż fejn qed jitlob sabiex fil-latrina ta’          
Triq San Xmun, Ix-Xlendi l-partitions li jisseparaw in-naħa tan-nisa min-naħa tal-irġiel ikunu 
aktar għoljin. 
Il-Kumitat ħa nota ta’ dan. 
 

43.7 
 

Sejħa għall-offerti – proġetti fix-Xlendi 

43.7.1 
 

Bħalissa l-Kumitat qed jaħdem fuq żewġ tenders li huma xiri ta’ lanterni għal fuq il-lamppost 
fix-Xlendi u xiri ta’ siġar għall-pots fix-Xlendi. 
 

43.8 Xogħlijiet u Proġetti fix-Xlendi 
 

43.8.1 Bħalissa ma humiex qed isiru proġetti fix-Xlendi. 
 

43.09 Tmiem tal-Laqgħa u data tas-seduta li jmiss 
 

43.09.1 Il-laqgħa ntemmet fis-6.30 ta’ filgħaxija u ġiet aġġornata għal nhar it-Tlieta,                          
26 ta’ Diċembru 2017 u fil-5.30 ta’ filgħaxija. 

 
Konfermati, illum 24 ta’ Jannar, 2018 
 
IFFIRMATA IFFIRMATA 
 
Mark Busuttil Anthony Grech 
Chairperson Segretarju Eżekuttiv 


